
NÓTA 
ó: Ardrúnaíocht na Comhairle 
chuig: Coiste na mBuanionadaithe/An Chomhairle 
Ábhar: An Chomhairle Eorpach (28-29 Meitheamh 2016) 

- Dréachtchlár oibre anótáilte 
  

I gcomhréir le hAirteagal 3(1) de Rialacha Nós Imeachta na Comhairle Eorpaí, déanfaidh 

Uachtarán na Comhairle Eorpaí, i ndlúthchomhar leis an gcomhalta den Chomhairle Eorpach 

atá mar ionadaí don Bhallstát atá i mbun Uachtaránacht na Comhairle ar feadh tréimhse sé mhí 

agus le hUachtarán an Choimisiúin, dréachtchlár oibre anótáilte a chur faoi bhráid 

na Comhairle Gnóthaí Ginearálta. 

Gheobhaidh na toscaireachtaí i gceangal leis seo an dréachtchlár oibre anótáilte a thíolaic 

Uachtarán na Comhairle Eorpaí, ina leagtar amach na príomhábhair a dtabharfaidh 

an Chomhairle Eorpach aghaidh orthu ag an gcruinniú thuasluaite, mar a mheastar. 

I bhfianaise an phlé dheiridh a bheidh ag an gComhairle Gnóthaí Ginearálta laistigh de chúig lá 

roimh an gcruinniú a bheidh ag an gComhairle Eorpach, dréachtóidh Uachtarán 

na Comhairle Eorpaí an clár oibre sealadach. 

I. AN IMIRCE 

I gcomhthéacs na straitéise cuimsithí aici, déanfaidh an Chomhairle Eorpach athbhreithniú 
ar an gcás maidir le gach gné den imirce.  Go háirithe féachfaidh sí ar ghnéithe seachtracha na 
himirce a oibríochtú, déanfaidh sí measúnú ar an dul chun cinn maidir le teorainneacha 
seachtracha an Aontais a neartú, agus breathnóidh sí ar chur chun feidhme an ráitis 
ón Aontas Eorpach agus ón Tuirc den 18 Márta 2016. 

II. POIST, FÁS AGUS INFHEISTÍOCHT 

Déanfaidh an Chomhairle Eorpach an méid seo a leanas: 

• tacóidh sí leis na moltaí tír-shonracha agus cuirfidh sí Seimeastar Eorpach 2016 
i gcrích; 

• déanfaidh sí céad torthaí an Chiste Eorpaigh le haghaidh Infheistíochtaí Straitéiseacha 
(CEIS) faoin bPlean Infheistíochta don Eoraip a mheas agus tiocfaidh sí ar chonclúidí 
don todhchaí aige; 

• formhuineoidh sí clár oibre chun na gnéithe uile den mhargadh aonair a chur 
chun feidhme d'fhonn leas iomlán a bhaint as an acmhainn fáis agus táirgiúlachta 
nár saothraíodh go fóill; 

• tabharfaidh sí aghaidh ar cheist thabhairt i gcrích an aontais eacnamaíoch 
agus airgeadaíochta; 

• agus breathnóidh sí ar an ngníomhaíocht leanúnach chun calaois chánach, imghabháil 
chánach agus sciúradh airgid a chomhrac. 

III. CAIDREAMH EACHTRACH 

Pléifidh an Chomhairle Eorpach comhar idir an tAontas Eorpach agus Eagraíocht 
Chonradh an Atlantaigh Thuaidh (ECAT) roimh chruinniú mullaigh ECAT i Vársá. 

I bhfianaise na n-imeachtaí, féadfaidh an Chomhairle Eorpach aghaidh a thabhairt 
ar shaincheisteanna sonracha eile a bhaineann leis an mbeartas eachtrach. 

IV. TORADH REIFREANN NA RÍOCHTA AONTAITHE 

 p.m. 

 


	I.  AN IMIRCE
	II. POIST, FÁS AGUS INFHEISTÍOCHT
	III. CAIDREAMH EACHTRACH
	IV. TORADH REIFREANN NA RÍOCHTA AONTAITHE

